
Broj:03-50-     / ZUO 
Sarajevo, 12.04.2022 godine 
 
 

ZAPISNIK 

SA 11. REDOVNE SJEDNICE 

 

 

Upravnog odbora Samostalnog sindikata državnih službenika i zaposlenika u 

institucijama BiH 

 

 

            Na osnovu člana 39. Statuta  Samostalnog sindikata državnih službenika i zaposlenika 
u institucijama BiH i člana 7. Poslovnika o radu Upravnog odbora, dana 12.04.2022 godine 

sa početkom u 15,00 sati, održana je 11. (jedanaesta) Redovna sjednica  Upravnog odbora 
Sindikata. 
 

 

➢ Sjednici su prisustvovali slijedeći članovi UO: 

 
1. Salih Karčić, predsjednik Sindikata BiH  
2. Branko Trkulja, zamjenik predsjednika Sindikata BiH 
3. Rifet Hodžić, član UO Sindikata BiH 
4. Adnan Hrapović, član UO Sindikata BiH 
5. Sanja Skočir, član UO Sindikata BiH 
6. Goran Ždrale, član UO Sindikata BiH 
7. Miroslav Vujčić, član UO Sindikata BiH 
8. Jasna Ramić, član UO Sindikata BiH 
9. Gordana Šarović, član UO Sindikata BiH 
10. Dario Šegrt, član UO Sindikata BiH 
11. Dragan Marušić, član UO Sindikata BiH 
12. Zvjezdan Jamaković, član UO Sindikata BiH 
13. Miroslav Kovžan, član UO Sindikata BiH 
14. Naser Husić, član UO Sindikata BiH 
15. Saša Šešlija, član UO Sindikata BiH 
16. Ismir Olovčić, član UO Sindikata BiH 

 
 
 
 

 

SAMOSTALNI SINDIKAT DRŽAVNIH SLUŽBENIKA I 
ZAPOSLENIKA U INSTITUCIJAMA BOSNE I 
HERCEGOVINE 

➢ Sjednici nisu prisustvovali sljedeći članovi UO: 

 
1. Radenko Mirković, zamjenik predsjednika Sindikata BiH 
2. Sabina Konjhodžić, član UO Sindikata BiH 
3. Hajrudin Dumanjić, član UO Sindikata BiH 
4. Mujo Rančić, član UO Sindikata BiH 
5. Dejan Ružić, član UO Sindikata BiH 
6. Luca Zečirević, član UO Sindikata BiH 

 
Članu Upravnog odbora Sindikata BiH, Novaković Nenadu, prelaskom u drugu instituciju 
prestao je mandat u Upravnom odboru, 
 

➢ Sjednici su prisustvovali i  
 
1. Edin Mukinović, SO Parlamentarne skupštine BiH 
2. Enver Bogučanin, SO Parlamentarne skupštine BiH 
3. Edib Isanović, SO Parlamentarne skupštine BiH 
4. Goran Masal, SO Parlamentarne skupštine BiH 
5. Davor Dujmović, SO Direkcije za evropske integracije BiH 
6. Vedran Čolo, SO Služba za zajedničke poslove Institucija BiH 
7. Danka Govedarica, SO Služba za zajedničke poslove Institucija BiH, član 

Savjetodavnog tima Sindikata BiH 
8. Enis Ajkunić, SO Ministarstva komunikacija i prometa BiH 
9. Branka Petković SO Ministarsva civilnih poslova BiH 

 
          Sjednici je prisustvovala Mirela Zaimović, tehnički sekretar Sindikata. 
 
           Zapisnik sa 11. sjednice Upravnog odbora je vodila Jasna Ramić, sekretar Sindikata. 
 
          Sjednicom je predsjedavao, te ujedno je otvorio i vodio predsjednik Sindikata BiH  
Salih Karčić. 
 
 Predsjednik je prisutne pozdravio i poželio dobrodošlicu članovima Upravnog odbora, 
kao i predsjednicima i članovima sindikalnih organizacija, a koji nisu članovi Upravnog 
odbora Sindikata. 
 

➢ Predsjednik je predložio sljedeći Dnevni red: 

 

1. Usvajanje zapisnika sa 10. sjednice Upravnog odbora  

2. KOLEKTIVNI UGOVOR 

2.1 Informacija o razlozima zašto nije predat potpisan od strane 3 Sindikata  Kolektivni 
ugovoru poslodavcu (Miro + Luca + Mujo) 



 

3 

3. Izvještaj NO za 2021. godinu 

   4. Izmjena i dopuna Pravilnika o materijalno-finansijskom poslovanju  

   5. Finansijski plan za 2022. godinu  

  6. Izmjene i dopune Statuta SDSZ-a 

       6.1. Imenovanje novih članova UO   

7. Informacija o radu Tima za komunikaciju sa SO SDSZ-a 

   8. Analiza rada Savjetodavnog tima 

  9. Izmjena i dopuna Pravilnika o organizaciji i radu SO – prijedlog SOMO 

10. Razno 

10.1. Izvještaj o odobrenim zahtjevima za jednokratne novčane pomoći članovima 
Sindikata 

11. Razmatranje prijedloga novog Kolektivnog ugovora 

  

➢ Nakon  čitanja predloženi dnevni red je usvojen sa 15 glasova ZA i 1 SUZDRŽAN 
(Dragan Marušić). 

 
 

Ad 1. Usvajanje Zapisnika sa 10.sjednice Upravnog odbora; 

 

Dario Šegrt je na mail Sindikata dostavio dopune Zapisnika, a kojima traži da se kod 
jako bitnih i osjetljivih tema prilikom glasanja u Zapisnik uvrste imena članova Upravnog 
odbora koji su glasali ZA, PROTIV ili SUZDRŽAN. Na osnovu navedenog Dario Šegrt je 
preložio da se u Zapisnik sa 10.sjednice Upravnog odbora, obavezno uvrste imena članova 
Upravnog odbora prilikom glasanja za  
“Upravni odbor sa sedam glasova ZA i devet glasova PROTIV nije usvojio prijedlog da  se 
Sporazum o saradnji  zajedničkom djelovanju tri sindikat stavi van snage.” 

Predsjednik Sindikata je zamolio prisutne da se izjasne na Zapisnik sa 10.sjednice 
Upravnog odbora, sa dostavljenim dopunama.  
 

➢ Zapisnik je usvojen sa 12 glasova ZA i 4 SUZDRŽAN (Branko Trkulja, Dragan 
Marušić, Zvjezdan Jamaković i Miroslav Kovžan). 

Ad 2. Kolektivni ugovor; 

 

 Predsjednik je podsjetio prisutne da je ovo tačka o kojoj se raspravlja na svakoj sjednici 
Upravnog odbora, kao i da se informacija o tome šta se do sada radilo po ovoj tački dnevnog 
reda na prethodnim sjednicama Upravnog odbora, može naći na WEB stranici Sindikata. 

 

 2.1 Informacija o razlozima zašto nije predat potpisan od strane 3 Sindikata  

Kolektivni ugovoru poslodavcu (Miro + Luca + Mujo) 

Predsjednik je prisutne podsjetio da je na 10.sjednici Upravnog odbora formiran Tim za 
saradnju sa Sindikatom Uprave za indirektno oporezivanje i Saveza sindikata policijskih tijela 
Bosne i Hercegovine, u sastavu Miroslav Vujčić, Luca Zečirović i Mujo Rančić. Zadatak Tima 
je da dobije informaciju od druga dva sindikata zašto nije predat prijedlog Kolektivnog 
ugovora poslodavcu – Vijeću ministara BiH. 

Miroslav Vujčić je rekao da dopis od 19.12.2019.godine, a koji je objavljen na WEB 
stranici Sindikata, dokazuje da Kolektivni ugovor nikad nije predat Poslodavcu. 

Dario Šegrt je mišljenja da trebamo zaboraviti zašto nije predat Kolektivni ugovor, te 
da je to produkt lošeg rada Upravnog odbora u prošlom mandatu. Sindikat je prevario članstvo 
koje nas finansira, članovi Upravnog odbora u prošlom mandatu nisu iskreni prema sadašnjim 
članovima Upravnog odbora, a ni prema članstvu. 

Član Sindikalne organizacije Parlamentarne skupštine Bosne i Hercegovine, Edin 
Mukinović, je rekao da su članovi Sindikalne organizacije PSBiH spremni da sa svim 
poslanicima i delegatima u Parlemantarnoj skupštini razgovaraju pojedinačno, te da je ovo 
povoljan momenat, obzirom da je izborna godina. Naglasio je da će biti upućena Inicijativa 
za potpisivanje Kolktivnog ugovora Vijeću ministara BiH od strane poslanika PSBiH. 

Dragan Marušić je mišljenja da se Kolektivni ugovor ne treba slati Ad hoc, te da bi 
prema Vijeću ministara trebali uputiti tekst starog Kolektivnog ugovora sa izmjenama. 

Predsjednik je podsjtio da je Kolektivni ugovor dostavljen u materijalima za ovu 
sjednicu Upravnog odbora. 

 

➢ S tim u vezi, Upravni odbor je sa 15 glasova ZA, jedan  i jedan SUZDRŽAN (Dragan 
Marušić) usvojio ZAKLJUČAK da članovi Upravnog odbora do petka, 
15.04.2022.godine, putem maila daju svoje primjedbe i sugestije na Kolektivni 
ugovor.  

 
 

 Ad 3. Izvještaj Nadzornog odbora za 2021. godinu 

 
 Predsjednica Nadzornog odbora je dostavila Izvještaj o obavljenom nadzoru nad 
ostvarivanjem politike raspodjele i korištenja materijalno-finansijskih sredstava Sindikata za 
period od 31.08. do 31.12.2021.godine i  Konsolidovani izvještaj o obavljenom nadzoru nad 
ostvarivanjem politike raspodjele i korištenja materijalno-finansijskih sredstava Sindikata za 
period od 01.01. do 31.12.2021.godine. Izvještaj i Konsolidovani izvještaj su dostavljeni svim 
članovima Upravnog odbora, kao i predsjednicima sindikalnih organizacija,  
 

➢ Upravni odbor je Informaciju o dostavljenim Izvještajima primio na znanje. 

Ad 4.  Izmjena i dopuna Pravilnika o materijalno-finansijskom poslovanju 

 Predsjednik je, cijeneći prvenstveno kvlitetno urađen posao, kao i vrijeme koje je 
potrebno izdvojiti za postavljene zadatke i ciljeve, predložio da se poveća naknada za rad  
članova Nadzornog odbora, i to po 80,00 KM kvartalno.  
 

➢ S tim u vezi Upravni odbor je sa 14 glasova ZA, 1 PROTIV (Dragan Marušić) i 1 
SUZDRŽAN (Saša Šešlija) usvojio Prijedlog da članovima Nadzornog odbora 
pripada naknada u iznosu od po 80,00 KM kvartalno.  

 
Luca Zečirović je dostavila izmjene Pravilnika o materijalno-finansijskom poslovanju i 

to: 
Član 7. 
Stav (2) Član Upravnog odbora ima novčanu naknadu u iznosu od 50,00 KM po održanoj 

sjednici. 
 

➢ S tim u vezi Upravni odbor sa 14 glasova PROTIV i 1 SUZDRŽAN (Saša Šešlija) nije 
usvojio prijedlog da član Upravnog odbora ima novčanu naknadu u iznosu od 50,00 
KM po održanoj sjednici. 

 
Stav (5) Članovi Savjetodavnog tima 50,00 KM mjesečno ili 80,00 KM kvartalno (kao 

NO) 
  

➢ S tim u vezi Upravni odbor sa 12 glasova PROTIV i 3 SUZDRŽANA (Zvjezdan 
Jamaković, Dario Šegrt i Saša Šešlija) nije usvojio prijedlog da članovi 
Savjetodavnog tima imaju novčanu naknadu u iznosu od 50,00 KM mjesečno ili 80,00 
KM kvartalno (kao NO). 

 
Član 11. 
 
Zahtjev za jednokratnu pomoć podnosi isključivo sindikalna organizacija (brisati 

predsjednik, jer i zamjenici mogu potpisati dokument ispred sindikalne organizacije). 
 

➢  S tim u vezi Upravni odbor je JEDNOGLASNO usvojio Prijedlog izmjene člana 11. 
 

Tim za dodjelu jednokratne novčane pomoći, a prvenstveno radi ekonomičnosti i 
racionalizacije, je predložio izmjene Pravilnika o finansijsko-materijalnom poslovanju  
Sindikata, i to: 

 
Član 10. Stav (1)  tačke (d), (e) i (f) se brišu. 

 
Nakon provedene diskusije Prijedlog Tima za dodjelu jednokratne novčane pomoći nije 

naišao na odobravanje prisutnih. 
 
 Predsjednik je predložio da se predložene tačke ne brišu, već da se  

- u tački (a) na ime smrti člana Sindikata – novčana naknada glasi 400,00 KM 

- u tački (b) na ime smrti člana uže porodice - novčana naknada glasi 250,00 KM 
- u tački (c) na ime teške bolesti člana Sindikata - novčana naknada glasi 250,00 KM 

  

➢  S tim u vezi Upravni odbor je JEDNOGLASNO usvojio Prijedlog izmjene novčane 
naknade u tačkama (a), (b) i (c) Pravilnika o metarijalno-finansijkom poslovanju 
Sindikata. 

 
 

Ad 5. Finansijski plan za 2022. godinu  

 Goran Ždrale i Luca Zečirović su dostavili prijedlog za izmjenu Finansijskog plana 
za period 01.01. do 31.12.2022.godine. 

 Nakon provedene diskusije, predsjednik je predložio da se u Finansijski plan za period 
01.01. do 31.12.2022.godine ugrade sljedeće izmjene: 

- I-2.8.-ostale nespomenute usluge u iznosu od KM=1.500,00, mijenja se i glasi „u 
iznosu od KM=1.200,00 KM“ 

- Usluge izrade ključeva i pečata, razne administrativne takse, opravka opreme i 
drugo u iznosu od KM=900,00, mijenja se i glasi „u iznosu od KM=600,00 KM“ 

- I-2.9. planirani troškovi na ime kotizacija za seminare u iznosu od KM=2.000,00, 
mijenja se i glasi „u iznosu od KM=1.500,00 KM“ 

- Održavanje radionica i obuke članstva u iznosu od KM=1.000,00, mijenja se i glasi 
„u iznosu od KM=500,00 KM“ 

- I-2.10. planirani troškovi za izradu promotivnih materijala (print majice, kačketi, 
zastave, bedževi i sl.) u iznosu od KM=2.000,00, mijenja se i glasi „u iznosu od 
KM=1.500,00 KM“ 

- Sekretar Sindikata godišnje KM=960,00, mijenja se i glasi „u iznosu od 
KM=1.200,00 KM“ 

- Stimulacije za poseban rad i zalaganje u Sindikatu godišnje KM=840,00, mijenja 
se i glasi „u iznosu od KM=1.400,00 KM“, s tim da maksimalan iznos za 
stimulaciju bude KM=100,00 

- I-6.- Putni troškovi iznose KM=2.000,00, mijenja se i glasi „planirani putni 
troškovi iznose KM=1.000,00 KM“ 

➢ S tim u vezi Upravni odbor je usvojio Finansijski plan za 2022.godinu sa predloženim 
izmjenama. 

 

Ad 6. Izmjene i dopune Statuta SDSZ-a 

Predsjednik je prisutne informisao da je zadužio Savjetodavni tim  da dio prijedloga  
Izmjena i dopuna Statuta uokviri u pravni dokument, a drugi dio Izmjena i dopuna Statuta je 
uradila Statutarna komisija.  

➢ S tim u vezi, Upravni odbor je JEDNOGLASNO usvojio ZAKLJUČAK da članovi 
Upravnog odbora do četvrtka, 14.04.2022.godine, putem maila daju svoje izmjene i 
dopune Statuta SDSZ-a.  

6.1. Imenovanje novih članova UO  

Predsjednik je podsjetio da ispred sindikalnih organizacija Ministarstva civilnih 
poslova BiH, Direkcije za evropske integracije BiH, Ministarstva komunikacija i prometa BiH 
i Službe za zajedničke poslove Institucija BiH, treba imenovati članove u Upravni odbor. 
 

➢  Upravni odbor je Informaciju  primio na znanje. 
 

 

Ad 7. Informacija o radu Tima za komunikaciju sa SO SDSZ-a 

  

Članovima Upravnog odbora su u materijalima za sjednicu dostavljene Informacija sa 
satanka održanog u Sindikalnoj organizaciji Službe za zajedničke poslove institucija BiH i 
Informacija sa sastanka održanog u Ministarstvu komunikacija i prometa BiH. 

Jasna Ramić je prisutne informisala da je Ministarstvo komunikacija i prometa BiH, u 
međuvremenu, formiralo Sindikalnu organizaciju, te da su jako zainteresirani za učešće u radu 
Sindikata, što potvrđuje i dolazak predsjednika Sindikalne organizacije Ministarstva 
komunikacija i prometa BiH na sjednicu Upravnog odbora.  

➢ Upravni odbor je Informaciju o radu Tima za komunikaciju sa sindikalnim 
organizacijama samostalnog sindikata državnih službenika i zaposlenika u 
Institucijama BiH primio na znanje.  

. 

Ad 8. Analiza rada Savjetodavnog tima 
 

      Obzirom da je Upravni odbor već ranije analizirao detaljno rad Savjetodavnog tima, 
predsjednik je predložio da se Informacija primi na znanje. 
 

➢ S tim u vezi Upravni odbor je Informaciju o radu Savjetodavnog tima, primio na 
znanje. 

  

 
Ad 9. Izmjena i dopuna Pravilnika o organizaciji i radu SO – prijedlog SOMO 

 
Predsjednik je predložio da se razmatranje točke dnevnog reda Izmjene i dopune 

Pravilnika o organizaciji i radu sindikalnih organizacija – prijedlog Sindikalne organizacije 
Ministarstva odbrane BiH odgodi za narednu sjednicu.  

Ad 10. Razno 

10.1. Izvještaj o odobrenim zahtjevima za jednokratne novčane pomoći članovima 
Sindikata 

Predsjednik je naglasio da je Mirela Zaimović dostavila Izvjestaj o realiziranim zahtjevima za 
jednikratnu novčanu pomoć članovima Sindikata, 

 

➢ Upravni odbor je Informaciju  o odobrenim zahtjevima za jednokratnu novčanu pomoć 
članovima Sindikata, primio na znanje. 

 
 

 
  

 
 

__________________________________________________________________________ 

Sjednica završila u 17,50 sati. 

 
Zapisnik sačinila:  

   Jasna Ramić 

                                                                                                 Predsjednik  SDSZ-a 

                                                                                                         Salih Karčić 


